
Opinion i Këshillit të Mediave të Shkruara të Kosovës ndaj 
ankesës së Devolli Group kundër gazetës Kosova Sot 
 
 
Këshilli i Mediave të Shkruara të Kosovës, në mbledhjen e 
tij të mbajtur më 1 shkurt 2018, shqyrtoi ankesën e Devolli 
Group kundër gazetës Kosova Sot lidhur me artikullin 
“Zgjedhjet zbardhën edhe më shumë anën kriminale të VV-së”, 
botuar më 22 nëntor 2017, dhe nxori këtë 

- Ankesa miratohet 
 
 
 
 
 



 
A R S Y E T I M I 

 
 
 
Në këtë artikull, Kompania Devolli akuzohet si bandë serbe 
që ka keqpërdorur tenderët e komunës. Thuhet se “Shpend 
Ahmeti e ka shpinën e fortë, ngase me para mbështetet nga 
banda serbiane Devolli”. Devolli quhen edhe si “mafio-
oligarkë”, dhe si “kompani e kriminalizuar në vend”.  
 
KMShK, pasi shqyrtoi ankesën dhe artikullin konstatoi se ky 
shkrim është një përmbledhje e opinioneve, por ka shumë 
epitete të palejueshme, ndërsa nuk ka fakte të cilat do t’i 
mbështesnin këto prononcime të gazetës. Gazeta Kosova Sot 
është dashur t’i drejtohet edhe palës tjetër ose ndonjë 
organi shtetëror apo ndonjë organi të pavarur në mënyrë që 
ta marr edhe prononcimin e tyre, që artikulli të mos jetë i 
njëanshëm. 
 
Prandaj, KMShK vendosi se në këtë rast është shkelur Kreu 
II (Raportimi i së vërtetës). Gjithashtu mungon edhe 
prononcimi i palës tjetër me çka është shkelur edhe Kreu IV 
(E drejta për t’u përgjigjur).  
 
Ky opinion u mor me shumicën absolute të anëtarëve prezent.  
 
Bazuar në atë që u tha më lartë, KMShK vendosi si në 
dispozitiv të këtij opinioni.  

